
15 mars 2012

Për: Zt. Bedri Hamza, Ministër i Financave i Republikës së Kosovës
CC:   Zt. Hashim Thaci, Kryeministër i Republikës së Kosovës
Të Nderuar Zotrinj:

Ne, si femra dhe si taksapaguese, po ju shkruajmë për të shprehur pakënaqësinë tonë të thellë lidhur me keqpërdorimin e parave të tatimpaguesve në Ditën Ndërkombëtare të Gruas.

Dita Ndërkombëtare e Gruas u krijua fillimisht për të promovuar të drejtat e barabarta të grave. Jemi të zemëruara që Dita Ndërkombëtare e Grave ka humbur kuptimin e saj në Kosovë. 

Në vend se të mbështesin veprime për avancimin e të drejtave të grave, shuma të mëdha të parave të taksapaguesve janë çuar dëm për lule, dhurata, mëditje, shëtitje, dhe forma të tjera të përfitimit personal për gratë nëpunëse civile dhe politikanëve. Besojmë se këto para janë tretur, veçanërisht në një kohë kur Kosova është në prag të një krize të buxhetit dhe ku përdorimet shumë fisnike të parave tona janë refuzuar (p.sh., për gratë pensioniste, shëndetësi, pajisje adekuate në Qendrat për Mirëqenie Sociale, ndihmë ligjore cilësore, strehimore të grave, si dhe të tjera). 

Si femra dhe si tatimpaguese kërkojmë që paratë tona të mos shpenzohen për ngjarje të tilla të pavlera për Ditën Ndërkombëtare të Gruas. Ne, ju bëjmë thirrje që të siguroni dhe të përcaktoni se nga tani e tutje:

· Çdo shpenzim që lidhet me Ditën Ndërkombëtare të Gruas, nëse vetem alokohet, duhet të financojë vetëm ngjarjet që kontribuojnë drejtpërdrejt në avancimin e të drejtave të grave, siç është përcaktuar nga legjislacioni përkatës dhe sipas planeve kombëtare të veprimit të Republikës së Kosovës; 

· Paratë e taksapaguesve nuk mund të shpenzohen për lule, përfitim personal, mëditje, dhurata, shëtitje, ose çdo lloj tjetër të ngjarjeve thjesht për kënaqësi; dhe
· Çdo planifikim strategjik apo shëtitje tjetër që financohet nga populli i Kosovës, nëse kanë lidhje apo jo me Ditën Ndërkombëtare të Grave, duhet të ndodhin në Kosovë në mënyrë për të kursyer paratë e taksapaguesve dhe të mbështesin ekonominë vendore.
Ju lutemi dhe kërkojmë të veproni urgjent në lidhje me këtë çështje.

